Ա Մ Փ Ո Փ Ա Թ Ե Ր Թ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2023 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ԴԵԿՏԵՄԲԵՐԻ 29-Ի N 2111-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅԱՆԸ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1.ՀՀ ֆինանսների նախարարություն

	10.05.2023թ.

	
	N 01/9-1/9230-2023

	Նախագծով առաջարկվում է մարել «Արտաշատ» ՋՕԸ-ի (այսուհետ՝ Ընկերություն) մոտ առաջացած շահութահարկի մասով հարկային պարտավորությունները և հարկադիր կատարման ծառայության վճարները, ինչի արդյունքում կհանվի ընկերության դրամական միջոցների վրա կիրառված արգելանքը և կվերականգնվի Ընկերության բնականոն գործունեությունը, որն էլ թույլ կտա ապահովել ոռոգման ջրի մատակարարումը և ստանձնած պարտավորությունների կատարումը:
Նախագծին կից ներկայացված հավելվածների համաձայն՝ Ընկերությանը հարկային պարտավորությունների մարման և հարկադիր կատարման ծառայությունների վճարման նպատակով պետական բյուջեից տրամադրվող գումարը նախատեսվում է ձևակերպել որպես պետական բյուջեից տրամադրվող սուբսիդիա:
Վերոգրյալի կապակցությամբ, հայտնում ենք, որ Հարկային օրենսգրքի 108-րդ հոդվածի 1-ին մասի 10-րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում հարկային պարտավորությունների կատարմանն ուղղվող՝ պետական կամ համայնքային բյուջեից տրամադրվող գումարները, ինչպես նաև հարկային հսկողության արդյունքներով առաջադրված հարկային պարտավորությունների կատարմանն ուղղվող գումարները: 
Հաշվի առնելով վերոգրյալը, ինչպես նաև այն, որ խնդրո առարկա գումարները սուբսիդիայի միջոցով տրամադրելու արդյունքում ընկերության մոտ նորից կարող են առաջանալ հարկային պարտավորություններ, առաջարկում ենք վերանայել Նախագծին կից ներկայացված հավելվածները՝ միջոցների հատկացումը ներկայացնելով նոր միջոցառման ներքո, ՀՀ կառավարության պահուստային ֆոնդի ներգավմամբ (ձևակերպելով որպես մուտք և ելք), բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով:
Միևնույն ժամանակ, Նախագծի հիմնավորման համաձայն՝ ընկերությանը տրամադրվող գումարն իր մեջ ներառում է նաև դրոշմանիշային վճարի գծով առաջացած հարկային պարտավորություններ: Այդ կապակցությամբ, հայտնում ենք, որ նշյալ առաջարկությունը լրացուցիչ հիմնավորման կարիք ունի՝ հաշվի առնելով այն հանգամանքը, որ դրոշմանիշային վճարի գծով պարտավորությունների մարումը չի կատարվում միասնական հաշվի միջոցով:  
	
























Ընդունվել է։
Նախագծին կից ներկայացված հավելվածները՝ միջոցների հատկացումը ներկայացնելվել է նոր միջոցառման ներքո, ՀՀ կառավարության պահուստային ֆոնդի ներգավմամբ (ձևակերպվելով որպես մուտք և ելք) բյուջետային ծախսերի տնտեսագիտական դասակարգման «Այլ ընթացիկ դրամաշնորհներ» հոդվածով

Ընդունվել է։
Նախագծով պահանջվում է 10.10.2022թ. ներկայացված՝ շահութահարկի ճշգրտված հաշվարկով առաջացած 2019թ.-ի շահութահարկի պարտավորության և դրա նկատմամբ հաշվարկված տույժի հանրագումարը՝ ընդամնեը 234,306.9 հազար դրամ, որում ներառված չէ դրոշմանիշային վճարը։


	2.ՀՀ ՊԵԿ
	10.05.2023թ.

	
	N 01/3-3/27999-2023

	Նախագծի 2-րդ կետով նախատեսվում է, որ Հայաստանի Հանրապետության տարածքային կառավարման և ենթակառուցվածքների նախարարությանը հատկացված գումարն ուղղվելու է «Արտաշատ» ջրօգտագործողների ընկերությանը՝ հարկային պարտավորությունների մարման և հարկադիր ծառայությունների վճարման նպատակով։ 
Այդ առումով հայտնում ենք, որ 09.05.2023թ. դրությամբ «Արտաշատ» ՋՕ ընկերության հարկային մարմնի կողմից վերահսկվող եկամուտների գծով չկատարած պարտավորությունը կազմում է 240,812.6 հազ․ դրամ, որից` ԱԱՀ գծով` 147․3 հազ․ դրամ, շահութահարկի գծով` 185,735․3 հազ․դրամ, եկամտային հարկի գծով` 54,613․4 հազ․դրամ և դրոշմանիշային վճարի գծով 316․5 հազ․դրամ:
Նշված պարտավորությունները առաջացել են 2019թ. հաշվետու տարվա համար 10.10.2022թ.-ին ընկերության կողմից հարկային մարմին ներկայացված ճշգրտված շահութահարկի հաշվարկից: Մասնավորապես, մինչև շահութահարկի հաշվարկի ներկայացումը (09.10.2022թ. դրությամբ) ընկերությունը ընդհանուր առմամբ ունեցել է 183․8 հազ․դրամ չկատարած պարտավորություն (եկամտային հարկի գծով` 98․7 հազ․դրամ, պետական տուրքի գծով` 80․6 հազ․ դրամ, դրոշմանիշային վճարի գծով` 4․5 հազ․դրամ): 2019թ. համար ներկայացված ճշգրտված շահութահարկի հաշվարկով հայտարարագրվել է 181,352․1 հազ․ դրամ շահութահարկ (նախորդ հաշվարկով շահութահարկ հայտարարագրված չի եղել), հայտարարագրված հարկի նկատմամբ ՀՀ հարկային օրենսգրքի 401-րդ հոդվածի համաձայն հաշվարկվել է 52,954․8 հազ․ դրամ տույժ: Նշված հաշվարկը ներկայացնելուց հետո ընկերությունը միասնական հաշվին վճարել է 53,369․6 հազ․ դրամ գումար, որից, ՀՀ հարկային օրենսգրքի 325-րդ հոդվածի կարգավորումների համաձայն, 48,571․6 հազ․ դրամը ուղղվել է շահութահարկի, իսկ 4,798․0 հազ․ դրամը` սոցիալական վճարի գծով պարտավորությունների մարմանը: Արդյունքում 10.10.2022թ.-ից հետո ընկերության կողմից հարկային մարմին ներկայացված 2022թ. սեպտեմբերից 2023թ. մարտ ամիսների եկամտային հարկի և սոցիալական վճարի ամսական հաշվարկներով հայտարարագրված 52,073․0 հազ․ դրամ եկամտային հարկի, ինչպես նաև ԱԱՀ-ի և ակցիզային հարկի միասնական հաշվարկներով հայտարարագրված 141․2 հազ․ դրամ ԱԱՀ-ի պարտավորությունները չեն մարվել, որոնց նկատմամբ հաշվարկվել են տույժեր: 
Հաշվի առնելով այն հանգամանքը, որ Նախագծի հավելվածում նշված հարկային եկամուտներ և պետական տուրքեր տողում՝ 250,962.1 հազ․ դրամի մեջ ներառված է նաև 10,233.2 հազ․ դրամի չափով հարկադիր կատարման ծառայությունների վճարը, որը «Բյուջետային համակարգի մասին» ՀՀ օրենքի համաձայն՝ չի հանդիսանում հարկային եկամուտ կամ պետական տուրք՝ առաջարկում ենք վերը նշված հավելվածում հարկային եկամուտների և պետական տուրքերի գումարից հանել հարկադիր կատարման ծառայությունների գումարը՝ 10,233.2 հազար դրամը։ 
Ինչ վերաբերում է «Արտաշատ» ջրօգտագործողների ընկերությանը հարկային պարտավորությունների մարման և հարկադիր ծառայությունների վճարման նպատակով ուղղվող գումարներից հնարավոր հարկային պարտավորությունների առաջացմանը, ապա հայտնում ենք, որ․ 
«Ջրօգտագործողների ընկերությունների և ջրօգտագործողների ընկերությունների միությունների մասին» ՀՀ օրենքի՝ 
- 3-րդ հոդվածի համաձայն՝ ջրօգտագործողների ընկերություն է համարվում նույն օրենքի համաձայն` ջրօգտագործողների կողմից ստեղծվող կազմակերպությունը, 
- 4-րդ հոդվածի համաձայն՝ Ընկերությունը և Միությունը շահույթ ստանալու նպատակ չհետապնդող, իրավաբանական անձի կարգավիճակ ունեցող կազմակերպություններ են, որոնք, առաջնորդվելով հանրային շահերով, իրականացնում են ոռոգման համակարգի շահագործումն ու պահպանումը: 
ՀՀ հարկային օրենսգրքի՝ 
- 108-րդ հոդվածի 1-ին մասի 11-րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար եկամուտ չեն համարվում ոչ առևտրային կազմակերպությունների անհատույց ստացած ակտիվները (այդ թվում` անդամավճարները), աշխատանքները և ծառայությունները, 
- 112-րդ հոդվածի 1-ին մասի 8-րդ կետի համաձայն՝ շահութահարկով հարկման բազայի որոշման նպատակով շահութահարկ վճարողների համար ծախս չեն համարվում ոչ առևտրային կազմակերպությունների անհատույց ստացած ակտիվների (այդ թվում` անդամավճարների), աշխատանքների և ծառայությունների գծով ծախսը կամ դրանց հաշվին կատարված ծախսը, այլ նվազեցումը կամ առաջացած կորուստը։ 
Հաշվի առնելով վերը նշված կարգավորումները՝ հայտնում ենք, որ շահութահարկով հարկման բազայի որոշման նպատակով ոչ առևտրային կազմակերպությունների (տվյալ դեպքում՝ «Արտաշատ» ջրօգտագործողների ընկերության) անհատույց ստացած ակտիվները չեն համարվում եկամուտ և չեն ներառվում համախառն եկամտի մեջ։ Միաժամանակ՝ ծախս չեն համարվում ոչ առևտրային կազմակերպությունների (տվյալ դեպքում՝ «Արտաշատ» ջրօգտագործողների ընկերության) անհատույց ստացած ակտիվների գծով ծախսը կամ դրանց հաշվին կատարված ծախսը, այլ նվազեցումը կամ առաջացած կորուստը։
Միաժամանակ, հաշվի առնելով սույն թվականի մայիսի 10-ին տեղի ունեցած ֆինանսատնտեսական նախարարական կոմիտեի նիստի քննարկման արդյունքները, առաջարկում ենք Նախագծի հիմնավորումը խմբագրել այնպես, որպեսզի պարզ լինի, որ Նախագծով նախատեսված գումարները համապատասխանում են «Արտաշատ» ՋՕԸ-ի կողմից 2022 թվականի հոկտեմբեր ամսին ներկայացված 2019թ․ շահութահարկի ճշգրտված հաշվարկով առաջացած պարտավորության չափին։
	













































Ընդունվել է։
Նախագծով պահանջվող հարկադիր կատարման ծառայությունների համար վճարը՝ 10,233.2 հազար դրամի չափով, նվազեցվել է։




















































Ընդունվել է։
Նախագծով պահանջվում է 10.10.2022թ. ներկայացված՝ շահութահարկի ճշգրտված հաշվարկով առաջացած 2019թ.-ի շահութահարկի պարտավորության և դրա նկատմամբ հաշվարկված տույժի հանրագումարը՝ ընդամնեը 234,306.9 հազար դրամ։




